
Khutba Jummah 
 

Hazrat Khalifatullah Munir. A. Azim (atba) 
 

25 Septembre 2020 
07 Safar 1442 AH 

 

Après ki li fine salué tous so bane disciples (et tous bane Musulmans) entier le 
monde avec le Salaam - la Salutation de paix dans l’Islam - Hazrat Khalifatullah 
(atba) fine lire Tashahhud, Ta’uz, Surah Al Fatiha, et ensuite li fine axé so Khutba 
lors : 

Duahs (Invocations) (Pt. 12)
 

 
Alhamdulillah, Summa Alhamdulillah - par la grâce 
d’Allah, sa faire aujourd’hui douzième semaine ki mo 
pé cause lors bane « duahs » (invocations ou 
supplications à Allah L’Unique) dans mo bane 
Khutba Jummahs. Aujourd’hui, mo pou présente 
quelques « duahs » ki trouve dans Quran Shareef. 
Tous bane mouvements dans bane la prières 
[Salaat/ Namaz, y compris bane duahs] exprime 
l’humilité la plus profonde devant Allah. La langue et 
le cœur, le corps et l’âme zoine ensam pour chante 
bane louanges d’Allah et pour faire bane éloges de 
So Gloire et de So Grandeur, et pour exprime 
verbalement et d’ene façon concrète l’état de 

faiblesse et d’humilité le plus complet de l’homme. Dans Quran Shareef Allah 
(swt) fine montré nous beaucoup de duahs à travers So bane Messagers. 
Maintenant mo pou présente zot sa bane quelques duahs du Quran là. 

Pour cherche le bien de sa le monde là et de l’au-delà : 
 
Rabbana aatina fid-dunya hasanataww wa fil ‘akhirati hasanataww waqina 
‘azaaban-naar.  
Ô nous Maître ! Accorde nous le bien (ou le succès) de sa lé monde là et le bien (ou 
le succès) de l'autre lé monde aussi et protège nous contre difé (l'enfer). 
 
Rabbana hablana min azwaajina wa zurriy-yatina, qurrata ‘ayouniwn wa-jalna 
lil-muttaqeena Imaama. 
Ô nous Maître, faire nous bane madames et nous bane zenfants vine ene fraîcheur 
de nous lizié! Et faire nous vine bane Imaam [chefs] de bane pieux ! 
 
Rabbi innii limaa anzalta ilayya min khayrin faqiir.  
Ô mo Maître, mo bien bizin du bien ki To capave faire dessane lors moi. 
 
Rabbana afrigh ‘alayna sabran wa sabbit aqdaamana wansurna ‘alal-qawmil-
kafireen. 
Ô nous Maître, arme-nous de patience, affermi nous pas et donne-nous la victoire 
lors le peuple infidèle ! 
 
Rabbi awzinii an ashkura ni’mata kallatii an amta alayya wa alaa waalidayya wa 
an a’mala saalihan tarzaahu wa adkhildnii bi Rahmatika fii ibaadikas saalihiin.  
Ô mo Maître, donne moi inspiration pou mo remercier Toi, pou To bienfait lors moi 
et mo parents, et aussi pou ki mo faire ene bien ki pou faire Toi plaisir, et mette 
moi, par To grâce, parmi To bane bons serviteurs. 
 
Rabbana-ghfir lana wa li ‘ikhwani nallazina sabaquna bil imani wa la taj’al fi 
qulubina ghillal-lillazina aamanu ; Rabbana innaka Ra’uufur Rahim. 
Ô nous Maître, pardonne-nous et pardonne à nous bane frères croyants ki ti vive 
avant nous. Pas quitte dans nous les cœurs aucaine la haine contre (les autres) 
bane croyants. Ô nous Maître, c’est Toi vraiment ki pardonner et gagne pitié! 
 
Duah pour gagne le bien de sa le monde là en générale : 
 
Allahumma Maalikal Mulki tu’til Mulka man tashaa’u wa tanzi’ul Mulka 
mimman tashaaa. Wa tu’izzu man tashaa; biyadikal Khayr. Innaka alaa kulli 
shay’in Qadiir. Tuulijul layla fin’nahaari wa tuulijun nahaara fil layl; wa tukhrijul 

hayya minal mayyiti wa tukhrijul mayyita minal hayyi wa tarzuqu man tashaa’u 
bi’gayri hisaab.  
Ô Allah, Maître de l’autorité absolu. To donne l’autorité à celui ki To ouler, et To 
enlève l’autorité de celui ki To ouler; et To donne la puissance *l’honneur+ à celui ki 
To ouler, et To humilier celui ki To ouler. Tout le bien trouve dans To la main et To 
ena pouvoir lors tout kitchose. To faire la nuit rentre dans lizour, To faire lizour 
faire so l’entrée dans la nuit. To produire bane vivants à partir de saki pas ena la 
vie, et To donne la mort à bane vivants. To fourni le nécessaire à bane ki To ouler, 
sans rende compte à personne. 
 
Invocation pour bane parents: 
 
Rabbir hamhuma kama rabbayani sagheera. 
Ô mo Maître, aie pitié de zot [mo bane parents] pareil couma zot ti occupe moi 
pendant ki mo ti tipti. 
 
Quand envie gagne bane zenfants : 
 
Rabbi laa tazarnii fardanw-wa anta khayrul waarisiin.  
Ô mo Maître, pas laisse moi seul (donne moi bane zenfants) et c’est Toi le meilleur 
de bane héritiers. 
 
Pour gagne bane zenfants pieux : 
 
Rabbi hablii milladunka zurriyyatan tayyibah; innaka Samii’ud Du’aa.  
Ô mo Maître, donne-moi, venant de Toi, ene excellent descendance. En vérité To 
Celui Qui entende bien bane duahs [la prière]. 
 
Rabbana amanna bima anzalta wattaba’ nar-Rusula fak-tubna ma'ash-
Shahideen. 
Ô nous Maître, nous croire dans séki To fine révélé, et nous suive le Prophète ! 
Inscrire-nous au nombre de bane témoins ! 
 
Duah contre punition l’enfer : 
 
Rabbanas-rif ‘anna ‘azaaba jahannama inna ‘azaabaha kaana gharama innaha 
sa’at musta-qarraww-wa muqama. 

Ô nous Maître, éloigne-nous de punition de l’enfer, ki vraiment le plus atroce de 
bane supplices, ainsi ki ene mauvais lieu de séjour et de repos ! 
 
Duah pour gagne le pardon et la délivrance de l’enfer : 
 
Rabbana innana amanna faghfir lana zunuubana wa qinna ‘azaaban-Naar. 
Ô nous Maître, nous fine gagne la foi ; pardonne-nous nous bane péchés et 
préserve-nous de punition difé! 
 
Duah pour évite bane l’ennemies et bane mauvais compagnies : 
 
Rabbi a’uzu bika min hamazaatish shayaatiini, wa a’uzu bika Rabbi ayy’ 
yahzuruun.  
Ô mo Maître, mo cherche To protection, contre bane incitations de bane satans. Et 
mo cherche To protection, Ô mo Maître, afin ki zot pas approche moi. 
 
Rabbij’alnii muqii mas’salaati wa min zurriyyatii, Rabbana wa taqabbal du’aa. 
Rabbanagfir lii wa liwaalidayya wa lil Muminiina yawma yaquumul hisaab. 
Ô mo Seigneur ! Faire ki mo accomplir fermement la prière [Salaat] ainsi ki ene 
partie de mo descendance; exauce mo la prière, Ô nous Seigneur !  
Ô nous Maître ! Pardonne-moi, ainsi ki à mo papa-maman et à bane croyants, le 
jour kot pou ena lieu le règlement des comptes. 
 

Invoque Allah pour le pardon, la fermeté et So l’aide : 
 

Rabbana la tuzigh quloobana ba’da iz hadaytana wa hab lana milladunka 
rahmah innaka antal Wahhaab. 
Ô nous Maître, pas faire nous les cœurs alle travers après ki To fine fini mette nous 
lors bon chemin et faire nous gagne beaucoup bénédictions car To-même Celui ki 
donne beaucoup bénédictions. 
 

Rabbana-ghfir lana zuu’nuubana wa israfana fi amrina wa sabbit aqdamana 
wansurna ‘alal qawmil kafireen. 
Ô nous Maître, pardonne-nous nous bane péchés et nous bane excès. Affermi nous 
pas et accorde-nous la victoire lors bane infidèles ! 
 
Invocation pendant ene voyage : 
 
Rabbi anzilnii munzalam mubaarakaww wa anta khayrul munziliin.  

Ô mo Maître, faire-moi arrive à mo destination d’ene façon béni, car To Le 
Meilleur de bane qui amène bane dimounes à bon port [à zot destination]. 
 
Mo termine ici pour aujourd’hui. Insha-Allah, ki Allah donne moi le Tawfiq pour 
continuer lors le même sujet la semaine prochaine [bane duahs du Quran 
Shareef]. Mo termine avec sa bane quelques mots là : Celui qui pleurer, tout au 
long de so Salaat ou so supplication (duah) trouve la tranquillité. Pareil couma 
ene zenfant ki ploré et lamenter dans les bras de so maman pou gagne réconfort 
dans l’amour et la compassion de so maman, de la même manière, celui ki 
supplier humblement Allah, place li-même dans les bras de la Providence et de la 
Compassion d’Allah.  
 
Ki Allah donne zot le plaisir dans zot bane la prières et supplications et accepter 
zot bane requêtes pieuses pour zot propre bienfait ainsi ki le bienfait de l’Ummah 
de nous bien-aimé prophète Hazrat Muhammad (saws) et de l’humanité en 
entier. Insha-Allah, Ameen. 


